
გადაეცით ჩემგან თუნდაც ერთი აიათი, და გადაეცით
ისრაელის ძეთაგან და ეს არ იქნება აკრძალული. ხოლო

ვინც განზრახ მოიტყუებს ჩემზე, მოამზადოს თავისი
ადგილი ცეცხლში

გადმოცემულია აბდულლაჰ იბნ 'ამრისგან (ალლაჰი იყოს მისით და მისი მამით
კმაყოფილი), რომ ალლაჰის მოციქულმა (ალლაჰის ლოცვა და მშვიდობა მას) თქვა:

«გადაეცით ჩემგან თუნდაც ერთი აიათი, და გადაეცით ისრაელის ძეთაგან და ეს არ იქნება
აკრძალული. ხოლო ვინც განზრახ მოიტყუებს ჩემზე, მოამზადოს თავისი ადგილი ცეცხლში».

[სანდო (საჰიჰ)] [გადმოსცა ალ-ბუხარიმ]

მოციქული  მუჰამმადი  (ალლაჰის  ლოცვა  და  მშვიდობა  მას)  ავალებს  საკუთარი  ცოდნის
გავრცელებას ყურანიდან ან სუნნადან, თუნდაც ეს მცირედი იყოს, როგორიცაა ყურანის ერთი
აიათი ან ჰადისი. იმ პირობით, რომ ის იქნება მცოდნე იმის, რასაც გადმოსცემს და რისკენაც
მოუწოდებს. შემდეგ მოციქულმა მუჰამმადმა (ალლაჰის ლოცვა და მშვიდობა მას) განმარტა, რომ
ისრაელის  შვილების  შესახებ  მომხდარი  ამბების  გადმოცემა  ნებადართულია,  თუ  ეს  არ
ეწინააღმდეგება ჩვენს შარიათს (ანუ ისლამურ კანონმდებლობას) შემდეგ მოციქულმა მუჰამმადმა
(ალლაჰის ლოცვა და მშვიდობა მას) გააფრთხილა ადამიანები მასზე ტყუილის თქმისგან და
განაცხადა, რომ ვინც განზრახ მოიტყუებს მასზე, დაე, მოამზადოს ადგილი ცეცხლში.

